1. Дәріс жоспары
1. Биология пәнін оқыту әдістерінің қысқаша тарихы.

1.2.Пәннің мақсаты мен міндеті.

1.3.Биология пәнін оқытудың бүгіні мен болашағы


Биология ғылымының басқа салалары сияқты биологияны оқыту әдістері де педагогика ғылымына жататын пән болып есептеледі. Мектептегі оқу пәні ретінде оның да өзінің даму тарихы бар. Ал осыдан 200 жыл бұрын басталған деп айтуға болады. Осы пәннің құрылуына, пайда болуына көптеген ғылыми-биологтар, әдіскер мұғалімдер үлкен үлестерін қосты. Көптеген оқулықтар мен оқу әдістемелік құралдарын дайындап, жарыққа шығарды. Сондықтан оның даму тарихын айтқанда, қымқаша, тек кейбір басты-басты негізгі проблемаларына тоқтай отырып, осы пәннің дамуына, қалыптастырып, өз аяғына тұруына үлестерін қосқан, ірі тұлғалардың еңбектеріне тоқталғанды жөн көрдік. Биологияны оқыту әдістерінің алғашқы даму тарихы XVIII ғасырдың соңғы жылдарынан басталады. Жаратылыстану пәнінен алғашқы оқулықты жазған ғалым В.Ф.Зуев (1786). Оқулықта оны оқу әдісі бойынша жаратылыстануды біржүйелікпен, қарапайымнан күрделік бағытына қарай оқыту айқындалады:

Қазба байлықтар патшалығы (өлі табиғат),


Күн өткізуші патшалық (ботаника),


Жануарлар патшалығы (зоология).


Сондықтан да В.Ф.Зуевтің бұл оқулығы ең бірінші оқу пәні ретінде жаратылыстану пәнінің ең бірінші бастамасы болып есептеледі.


Сондықтан да В.Ф.Зуев XVIII ғасырдағы жаратылыстану пәнін ең алғашқы негізін салушы және оны бірінші оқу жүйесіне енгізуші деп есептеледі.

Осы кездерде биология ғылымында өсімдіктер мен жануарлардың жүйесін жасау кең өріс алды. Соған орай К.Линнейдің «Табиғат жүйесі» деген еңбегі жаратылыстану пәнін үйренуге үлкен ықпалын тигізді.

1809 жылы В.Ф.Зуевтің оқулығы А.М.Теряевтің «Ботаникалық философияның бастапқы негізі» деген оқулықпен алмастырып, барлық оқу орындарына енгізіле бастады. Оқулықтың мазмұны негізінен ботаникалық терминдердің жинағы еді. Сонымен қатар кейбір діни қағидалардың да сипаттары берілген. Кейіннен И.И.Мартынов өзінің «Үш ботаника» деген оқулығын дайындап жарыққа шығарды. Бірақ оқулықтың әдістемелік жағынан кемшіліктері болды.

А.Я.Гердтің тағыда бір жұмыстарының бірі индуктивтік және дедуктивтік ойлау әдістерін қолдана отырып, оның біртұтастығын мақұлдаған болатын.
А.Я.Герд Ресейдегі Ч.Дарвин ілімінің уағыздаушыларының бірі. Ол Ч.Дарвиннің «Жануарларды қолға үйрету және өсімдіктерді қолдан өсіру» атты еңбегін орыс тіліне аударып, Дарвин ілімін негізге ала отырып, мектепке арнап зоология пәнін құрастырды. Сонымен бірге А.Я.Герд бастауыш мектептерге арнап жаратылыстанудың жаңа курсы «Өлі табиғат» және оған қосымша «Мир божий» атты оқулық және оқушыларға арнап, оқу-әдістемелік құрал «Пән сабағы» атты еңбектерін жазып шықты.

Биология пәнін оқыту методикасы, дамуындағы басты роль атқарушы профессор Борис Евгеньевич Райков (1880-1966) болды. Ол сабақ беру әдістерінің проблемалары және оның даму тарихын зарттеу, және зоология оқулығының авторы. Ең бірінші рет биология пәнін оқытудағы арнаулы кабинеттік жүйелікпен өткізуді насихаттаушы.

40 жылдары биология ғылымының дамуында айтарлықтай өзгерістер болды. Атақты ғалымдар И.И.Шмальгаузен, Н.П.Дубинин, С.С.Четвериков және көптеген шет ел ғалымдары Ф.Добржанский, Г.Симпсон, Дж. Хаксли, Э.Майер басқада ғалымдардың қосқан еңбектерінің нәтижесінде эволюцияның синтетикалық теориясы қалыптасты. Сонымен қатар сол кездегі кең түрде таралған В.И.Вернадскийдің биосфера туралы ілімінің, Н.В.Сукачевтің биогеоценоз туралы ілімдері, мектеп биология пәнін оқытудағы эколого-эволюциялық бағыттар бойынша дәріс беруді басты мақсат етіп қойды.
Ұсынылған әдебиеттер:

2.1.Биологияның білім берудегі ролі.

2.2.Биологияны оқытудағы активті формалары мен әдістері.

2.3.Мектеп биологиясын оқытудың бүгіні мен болашағы.

Әрбір ұстаз биология ілімінің терең сырын, маңызын қоғамдағы өмірдегі және әрбір жеке адамның күнделікті қызметіндегі орнын түсіне отырып қана, жаңа жас ұрпақты тәрбиелей алады. Сондықтан биология пәнінің мұғалімі-осы білімді насихаттаушы деп есептеуге болады.

Мүғалімдік мамандықты игеру оңай іс деп айтуға болмайды. Ол үшін жан-жақты білім, іскерлік, төзімділік, ұстамдылық т.б. қасиеттері мол тұоға болуы тиіс.

Биология ғылымы особьтардың құрылысы мен қызметін, популяция мен түрдің, биоценозбен биосферадағы тіршіліктегі тірі организмдердің даму формаларын және оған тән құбылыстармен, заңдылықтарды, особьтардың жеке жамуы мен организмнен жоғары жүйелердің эволюциялық тарихи даму жолдарын және оған адамның тигізетін әсерін зерттейтін ғылым. Сондықтанда осы ғылымның даму деңгейі биологиялық білім берудің мазмұнына әсерін тигізіп отырады.
Биология ғылымының дамуындағы басты бетбұрыс XIX ғасырдың орта кезінен бастап, онда да Ч.Дарвин ілімінің ашылуына байланысты болды. Биологиялық ғылымда табиғат сырларындағы құбылыстарды зерттеуде тарихи даму әдістері енгізіле бастады. Осы жағдайларда орта мектептегі биологиядан білім беру, оқыту процесстерінде үлкен әсерін тигізді. Атақты методист, жаратылыстанушы А.Я.Герд ең бірінші рет биологияны үйретуде осы эволюциялық идеяларды ең басты критерия етіп алды.
Қазіргі кезде ғылымда гендердің эксон-нитронды табиғаты жайлы ережелері ашылып белок құрылысының ақпараты ДНК молекуласының тізбектерінде нитрондар арқылы бөлініп, белоктың информация бермейтін қосымшалар арқылы бөлініп тұратындығы дәлелденді. Гендердің осындай құрылысы, ғалымдардың айтуы бойынша гендердің алмасу қабілеттілігін арттырып, мутация тазалықтарын сақтай отырып жаңа гендердің қалыптасуына мүмкіндік береді.

Ғалымдардың анықтауы бойынша генотиптегі құрылымдық гендердің бірнеше кемшіліктері болады немесе генотиптегі гендердің ұқсас топтары, әрқайсысы ұқсас кейде бірдей белоктарды кодтайды.
Ьұлардың осындай ерекшеліктері керекті жағдайларда көптеген белоктарды, ферменттерді синтездеу үшін организмдерге үлкен мүмкіндік береді. Гендердің осындай бір дупликациялық қасиеті эволюция үшін өте маңызды болады, себебі ол популяция ішінде тез таралып, особьтардың фенотипін өзгертуге мүмкіндік береді.

Ұсынылған әдебиеттер:

3.0.Биологияны оқыту әдістерінің дидактикалық принциптері.

3.1.Білім беру, тәрбиелеу және дамытудың біртұтастық принциптері.

3.2.Биологиялық және жүйелік принцип.

3.3.Білім берудің көрнектілік принципі.

Білім беру тәрбиелеудегі алдына қойылған міндеттер мен мақсаттарды іске асыру үшін оның құрылымы және мазмұнын анықтай отырып, оқытудың әдістері мен тәсілдерін дұрыс пайдалана отырып оқу-тәрбие жұмысының қолдану, ұйымдастыру процессіне аса көңіл бөлген жөн.

Білім беру принциптері мектеп қабырғасындағы жасалған практикалық жұмыс тәжірибелері мен оның тарихи дамуындағы теориялық негіздерге сүйене отырып іске асырылады.

Биологиядан сабақ беруде негізгі дидактикалық принциптерді пайдалана отырып көптеген методист-биологтар өз тәжірибелерін ортаға салды. Олар Б.Е.Райков, К.П.Ягодовский, П.И.Боровицкий, Н.М.Верзилин, Н.А.Рыков ж.т.б.

Биологиядан сабақ беруде жалпы методологиялық, диалектикалық материалистік принциптерді басшылыққа алуды қажет болатындығында көрсетті.

Осыған байланысты басты-басты бес дидактикалық принрципке тоқталып өткен жөн болады.

3.1.Білім беру және тәрбиелеу және дамытудың біртұтастық принципі. Осы айтылған принцип оқушылардың білімінің тәрбиелігінің ең жоғарғы деңгейіне жету үшін, білім берудің тәрбиелі әдістемелері формаларын қолдана отырып, оқу-тәрбие жұмыстарының барлық компоненттерінің арасындағы өзара байланыстар жүйесін пайдалануға мүмкіндік береді. 
Сонымен осы айтылған үш фактор білім беру тәрбиелеу-дамыту бір-біріне үйлесімді әсер ете отырып бір тұтас дидактикалық принцип құрайды. Сондықтан да биологияны оқытудың ең маңызды жағы білімнің тәрбиелік және дамытушылық жақтарын күшейту керек. Ал оқушылардың білімінің сапасын бағалаған уақытта, оның біліміне баға бере қоймай, оның көзқарасының қалыптасу тұрақтылығына, практика жүзінде күнделікті өмірде қолдана білу жақтарына да баға беру керек.

3.2.Ғылымилық және жүйелілік принципі.

Бұл принциптер оқушыға биология ғылымының басты-басты негіздерінен білім жүйесінің қалыптасуын қамтамасыз етеді. Әрине ғылыми фактілерді қалыптастыру жолы ұзақ және қиын. Ал оған жету үшін көптеген талас-тартыс, ғылымға қарсы көзқарастар болуы мүмкін, әсіресе кейбір діни көзқарастар. Сондықтан да әрбір оқушы осы фактілерді игере отырып, өзінің ой өрісін, ойлау қабілеттілігін, өз бетімен талдау жасай отырып, теориялық білімдерін практика жүзінде қолдану жолдарын қалыптастырады.
Ғылымилық принциптерді фактілерді, теорияларды, түсініктерді, заңдылықтарды, ғылымдағы нақтылығы дәлелделінген жақтарын толық игеруге мүмкіндік береді. Мысалы, клетканың құрылысы жайлы теорияны игеру үшін, ол әртүрлі клеткаларды салыстыра отырып, бақылау жасап айтылған ғылыми фактілерге көзін жеткізе отырып, оны зерттеу жолында қолданылатын құрал-жабдықтар мен таныса отырып клеткадағы болатын құбылыстар химиялық, энергетикалық, фотосинтез, белок биосинтезі т.б. фактілерді білу нәтижесінде үлкен ғылыми көзқарасын қалыптастырады.
Ғылыми принципті іске асырудағы екінші мәселе түсініктер. Мысалы, бір тұтас түсінік рефлекс. Осы түсінікті толық анық-қанығына жету үшін Павловтың жоғарғы нерв жүйесін зерттеу методикасын түсініп, біреуінің нәтижесінде организмдегі барлық физиологиялық процесстердің өзара байланыстарын, организм жүйесінің біртұтастығын, оның өзін қоршаған ортамен тығыз байланысы осы түсінік рефлекс арқылы болатындығына көзі жетеді. Сондықтан да осындай түсініктердің ғылыми жақтарын ашып анықтап түсіндіру оның мәнін, оны зерттеу әдістері және тәсілдері мен біртұтастығын көрсетеді. Осыған байланысты оқушыларды ғылыми зерттеу әдістеріменде таныстырып отырған пайдалы.
3.3.Білім берудің көрнектілік принципі.

Ерте уақыттан беру пайдаланып келе жатқан оқыту принциптерінің біпі көректілік болып саналады. Бұл принциптің заңды түрде дәлелденуі тек соңғы кездерде ғана түсіне бастады. Осы принциптің басты негізіне мынандай заңдылықтар жатады: адам баласының сезім мүшелері сырттан келген тітіркенуді әртүрлі қабылдайды. Көптеген адамдарда ең сезгіш мүше көз болып есептеледі, себебі рецепторға келіп түскен тітіркену орталық нерв жүйесіне нерв «каналдары» арқылы әртүрлі жылдамдықпен қозғалады. Мысалы, оптикалық байланыс «каналы» арқылы-1,6х106 бит/сек, есту-0,32х106бит/сек, дене түйсігі арқылы сезіну 0,13х106 бит/сек. Бұлай деп отырған себебіміз есту мүшесіне қарағанда көру мүшесі арқылы миға қозу импульсы 5 есе, ал дене түйсігіне қарағанда 13 есе тез жетеді екен. Тағы бір ерекшелігі оптикалық «каналдар» арқылы келген ақпараттың коді өзгеріске ұшырамай, адам есіне тез, оңай қарапайым түрде сақталады.
Сабақ беру практикасында көрнектілік принципінің тиімді жақтарын дәлелдейтін көптеген фактілер барын, ұстаз ғалымдар ашып анықтап отыр.

-Егер сабақ беруде көрнекті құралдар натуралды түрде көрсетілсе, басқа әдіске қарағанда оқушы есіне оңай, тез және ұзақ уақыт есте қалатындығын байқалтады.
-Балалардың есіне жақсы сақталатындар және ойлау қабілеттілігін дамытатындар заттың пішіні, түсі, даусы т.б. Сондықтанда көрнектілік принциппен оқыту арқылы нақтылы бейнелерді қабылдау арқылы оның ұзақ есте қалу жақтарына мүмкіндік береді. Көрнектілік принципті пайдалану арқылы оқыту материалдарын фактілер, мысалдар және бейнелер арқылы толықтыратын, қабілеті болса оқушының сапасына оңайда тез жетеді.

Көрнектілік принципін оқу құралы ретінде пайдаланудың ең басты дидактикалық мәні, ол оқушыларға тәрбиелік жағын дамытуды қалыптастырады; әсіресе ықыласпен тыңдау, бақылау, ойлау мәдениетінің дамуы, шығармашылық қабілеттілігі және білімге деген қызығушылығы.

Оқушылардың жас ерекшеліктеріне қарай қөрнекті құралдардың натуралды түрінен, символдар арқылы қолдануды ығыстыра бастайды. Осы кездегі ұстаздың ең басты міндеті символды көрнекті құралдар мен натуралды құралдың арасында ешқандай айырмашылық болмауын қадағалау.

Көрнектілік принцип оқушыларға өте күшті әсер етуші құрал. Сондықтан да оны дұрыс пайдаланса, оған немқұрайлы қарайтын шәкірттердің алдына қойылған ең басты мақсатқа жете алмай басқа жаққа алып кетуі мүмкін. Сондықтанда әрбір ұстаз осы жағына көңіл аударған жөн.

3.4 Тиянақтылық принципі

Тиянақты білім беруді және игеруді қамтамасыз ету жайлы көптеген ғалым педагогтар мен тәжірибелі ұстаздар өз тәжірибелерін қорытындылай отырып осы принциптің мәнін көптеп зерттеп келе жатыр. Бұл жерде ең басты мынандай, заңдылықтармен бекітілгендігін айта кету керек-теориялық және тәжірибеге негізделу.

Білімді меңгеру және оқушының танымын дамыту деген бір-бірімен байланысты оқу процессінің екі жағы деп айтуға болады. Оқу материалын тиянақты игеру тек объективті факторларға байланысты емес кейбір субъективті факторларға тәуелді. Оқушының пәнге деген көзқарасы, ұстаз бен қарым-қатынасы, т.б.

Сондықтанда оқу материалын тиянақтыигеріп білім алу деген өте күрделі процесс. Соңғы кездері оссы бағытта жүргізілген зерттеулер кейбір нәтижелерді көрсетіп жатыр. Мысалы, кей кездерде еріксіз жағдайларда есте қалған фактілер, ерікті кезде есте қалған фактілерге қарағанда артығырақ болып саналады. Осындай фактілер оқу практикасына аздап өзгерістер енгізуге себеп болады, өйткені дәстүр бойынша, оқыту процесінде есте сақтау еркін түрде жүргізілу керек деген ережелер болады:

-Қазіргі оқыту процессінде есте қалдырудан ойлау қабілеттілігі ең басты орын алу керек.

Сондықтан да оқушыларды кейбір материалдарды жаттап алудан, оның орнына әртүрлі анықтаушы сөзіктерді қолдануды ұсынған жөн. Оқу материалының логикалық түсіндіру ретінде көңіл бөле отырып, бір-бірімен логикалық байланысты қалыптастырғанда ғана материалды игеру тиянақты болады. Ғылыми жолмен анықталған фактілерге сүйене отырып, оны өз бетімен қайталай отырып, білімін тиянақтаған жөн. Қайталау және бекіту арқылы тек есте сақтау белсенділігін арттырып қоймай, оқушының ойлау, сезімдік жақтарын да жоғарлатуға болады. Тиянақты білім беру үшін көңіл-күй көтереңкілігі мен мазмұндаумен бірге, көрнекті құралдарды, техникалық оқу құралдарын, дидактикалық ойындар, оқулық материалдарды талқылау, проблемалы ізденіс оқыту әдістерін қолданған жөн.

3.5.Түсініктілік принципі «Мазмұндау»

Білім беру процессіндегі түсініктілік принципі, ертеден келе жатқан оқыту практикасының талабынан туындалып, оқушылардың жас ерекшелік даму процессіне және олардың даму деңгейлеріне байланысты болатындығы жалпыға мәлім.

Түсініктілік принціпінің негізіне Тезаурус заңдылығы жатады. Адамға түсінікті материалдар оның тезаурусына сәйкес болу керек деген. Латын тілінен шыққан tesarus деген сөз «қор, байлық, қазына» деп қазақшаға аударуға болады.

Сондықтанда осы терминдерді дидактикалық принципке қолданатын болсақ, оның мәнін мынандай деп түсіндіруге болады. Адам бойында жинақталған білімі-іскерлігі, шеберлігі және ойлау қабілеттілігі.

Білім берудің түсініктілігі оқушының жас ерекшеліктері мен және оның жеке басының ерекшеліктері мен анықталады. Сонымен қатар бұл принцип оқу процесін ұйымдастыру, мүғалімнің сабақ өткізу әдістері мен тәсілдеріне де байланысты деп айтуға болады.

Білім берудің түсініктілігі жайлы және оны практика жүзінде іске асыруын өз кезінде Я.А.Коменский былай деп айтқан болатын: «...жеңілден қиынға, белгіліден белгісізге, қарапайымнан күрделі түріне қарай түсіндіру». Ал қазіргі кездегі оқу процессіндегі теориялар мен практикаларға үңілсек бұл принципті кең түрде қолдану ережелерін ашып береді.

Оқу проессінің түсініктілігі оқытушы мен оқушының жұмыс істеу қабілеттілігіне де байланысты. Оқушының жұмыс істеу қабілеттілігін шынықтыра отырып, дамыта отырып, оның ойлау қабілеттілігінің ұзақтығын және қарқындылығын арттыра отырып, қандайда бір болмасын кедергілерді алуда болады.
3.6.Теория мен практиканы ұштастыру принципі.

Білімді игерудегі ең басты принциптердің бірі теория мен практиканы байланыстыруды классикалық философия және қазіргі геносеология ережелерінде ең басты ролі болып есептеледі. Бәрімізгеде белгілі білімберудің сапасы, тиімділігі тек практика жүзінде дәлелденеді. Сондықтан да практика-шындықтың өлшемі деп айтамыз. Білімнің өмір мен теориялық практикамен байланысы білім берудің мазмұнына, оқу-тәрбие процесін ұйымдастыруға, қолданылған оқыту әдістері мен формаларына және политикалық дайындыққа және оқушылардың жас ерекшеліктеріне де байланысты.

Осы принципті практика жүзінде іске асыру көптеген творчестволық ережелерді сақтағанда ғана іске асырылады. Сондықтан әрбір ұстаздың басты міндеті терең түрде, барлық уақытта, сеніммен теория мен практиканың арасындағы диалектикалық байланыстарды аша отырып, үйрету керек.

Бұл жөнінде жаратылыстану ғылымында көптеген мысалдар мен дәлелдеуге болады. Мектептің өндіріс пен байланысын пайдалану арқылы да дәлелдеуге болады. Өндіріске және қоғамдық пайдалы жұмыстар жүргізу оқушыларды ұйымдастыру. Егер оқу-тәрбие жұмысында ой қызметін практикалық қызметпен ұштастырғанда оқушылардың білімі 80-85% дейін артатындығын байқауға болады.

5.Мектеп биологияның мазмұны мен құрылымы.

5.1.Өсімдіктану пәнінің құрылымы мен мазмұны және оның әдістемелері.

Оқу процесінің мазмұны немесе оқулықтың мазмұны дегеніміз не деген сұраққа жауапты қалай беруге болады? Оған нақтылы жауапты былай беруге болады-адамзат баласының ғасырлар бойы жинаған білім саласындағы байлықтарынан сараптап отырып жас ұрпақтарды оқыту.

Дәстүр бойынша мектепте білім берудің мазмұнын қалыптастыруды үлкен маңызы бар мәселенің бірі әлеуметтік жүйелер мен ғылымның жетістіктері болып табылады. Ғылымның жетістіктерін мекетеп пәнінің мазмұнына ендіруді зерттеудің нәтижесінің көрсеткіші немесе енгізудегі уақыт кезеңі соңғы кездерде қысқарып келе жатыр. Мысалы, телеграф жайлы оқыту Морзе ашқанын кейін 60 жыл өткенде ғана оқулыққа кірді, Дарвиннің эволюциялық ілімі биологияны оқыту программасына 56 жылдан кейін ғана енді, радио (Попов аштв)-40, атом құрылыс теориясы (Н.Бор)-30, транзистр ашылғаннан кейін 10 жыл өткенде оқушылар олармен таныса бастады. Инсулинді синтездеу, жаңа трансурандық элементтер, космосты зерттеу, бионика, ғарыштық биология, 4-5 жылдан кейін оқу программасына ене бастады.
Мектеп оқу процессінің мазмұнының қалыптасуын анықтаушы басты факторлардың бірі. Мемлекеттік стратегия және білімнің дамуына байланысты. Сондықтанда білім берудің ең басты мазмұнында екі бағытта жүргізілу байқалуы керек-ұлттық және жалпы адамзаттық. Ол білім берудің жалпы негіздері: гумманизациялау, жекелеу, біріктіру, жаңа ақпараттық оқу техникасын қолдану, жеке тұлғаларды қалыптастыру болып есептеледі.

Оқу процессі өзінше бір жүйе есебінде құрылымы жағынан әртүрлі болуы мүмкін. Ол құрылымның элементтері-жеке-жеке білімдік, бірі-бірімен байланыстар арқылы сабақтасып жататын. Қазіргі кездегі ең бір кең таралған түрлері мынау: линеялы, концентрациялы, спиралды және аралас құрылымды мазмұны бар жүйелер.

Линия құрылымды жүйемен оқытуда көбінесе тарих, тіл, әдебиет, музыка, т.б. пәндердің оқытуда қолданылады.

Ал концентрациялық құрылымды жүйе бойынша зерттелініп болған, білімге қайта оралу. Бір сұрақ бірнеше рет қайталанып, оның мазмұны біртіндеп кеңиді, жаңа фактілермен толықтырылады және жаңа байланыстар мен тәуелсіздіктермен айқындалады.

Білім берудің бірінші кезеңінде жәй мәліметтер беріліп, білім жинақталып, танымдылығы артуына байланысты тереңдетіліп және кең түрде оқытылады. Осындай құрылыммен білім беру физика, химия, биология пәндерін мазмұндағанда ғана пайдаланады.

Спиральді құрылыммен мазмұндау ерекшеліктерінің бірі, оқушы өзінің көз алдынан басты проблемаларды ұстай отырып, сонымен байланысты білімдік мәселелері біртіндеп тереңдетіп кеңіте береді. Спиральді құрылымда үзіліс деген болмайды және линиялық құрылым сияқты «бір реттік» білім беруде жоқ. Бұл құрылым бойынша оқыту әсіресе пелагогика, психология және қоғамдық білім беру саласында пайдаланады.
Оқулықтың мазмұнын құрастыру үшін аралас құрылым жүйесін пайдаланған жөн.

Оқыту мен тәрбиелеудегі басты мақсат пен міндеттерді іске асырудағы талаптардың бірі оқулықтың мазмұны мен құрылымын және оқыту әдістері мен тәсілдерін дайындай отырып оны пайдалану.

Сондықтанда осы дидактикалық талаптарды пайдалана отырып пәннің мазмұнын түсіндіруде оқушының жеке тұлға ретінде жан-жақты дамуына және мұғалімнің алдына қойған мақсаттарының бірі білім беру және тәрбиелеу процестерінің комплексті түрде дұрыс шешілуіне көп көмегін тигізеді деген үмітпен қараған жөн.

5.1.Өсімдіктану пәнінің құрылымы мен мазмұны және оқыту әдістемелері.

Ботаниканың өз алдына ғылым болып шығуының бірінші себептері өсімдіктер дүниесін тек практикалық мұқтаждыққа пайдалану үшін тану, онсыз адам баласының тіршілігінің дамуы мүмкін болмас еді.

Қазіргі ботаниканы қарайтын болсақ, ол өзінің мазмұны және құрылымы жағынан да өте күрделі, маңызды ғылым саласына айналған. Көптеген ғылыми зерттеулердің арқасында нақтылы материалдардың жинақталуына байланысты ботаника ғылымынан бірнеше жеке салалары дами бастады. Ғылыми зерттеудегі әртүрлі объектілердің, әдістердің, терминдердің пайда болуы жоғарғы оқу орындары мен мектеп мұғалімдерінің күнделікті жұмыстарын жүргізуде көп қиыншылықтарға соқтырды.

Қазіргі ботаника ғылымының 20 жақын негізгі бағыттары мен тараулары бөлініп жеке бір салаларына айналды (альгология, микология т.б.).

Енді осы ботаника пәнінің құрылымының ерекшеліктері мен мазмұнына тоқталайық.

1.Балдырлар (альгология), саңырауқұлақтар (микология), қыналар (лихонология) және мүктер (бронология)-қазіргі ботаниканың жеке бір саласы болып табылады. Себебі, соңғы оншақты жылдың беделінде осы жоғарыда айтылған өсімдіктер топтарының шаруашылықтың әртүрлі салаларында және биосферадағы ролінің өте маңызды екендігі анықталды. Осы топтардағы өсімдіктерді зарттеу әдістерінде, жоғарғы топтағы өсімдіктерді зерттеу әдістеріне айрықша ерекшеліктері бар.

Ең жоғарғы сатыдағы өсімдіктер толық зерттеліп, көп мәліметтер жинақталған болса, ал саңырауқұлақтар мен мүктер жайлы ондай мәліметтер әлі аздау. Тіпті олардың осы уақытқа дейін ғылымға әлі белгісіз түрлері ашылып жатыр. Сондықтанда теориялық және практикалық зерттеулердің қазіргі кезде маңызы өте зор.
Төмендегі сатыдағы өсімдіктер биогеоценозды зерттеуде өте маңызды роль атқаратындығында соңғы кезде белгілі болды. Мысалы, микосимеботрия (саңырауқұлақтар арқылы қоректену) дегеніміз жоғарғы сатыдағы өсімдіктермен саңырауқұлақтар арасындағы кең таралған байланыстың түрі. 80 түтікшелі өсімдіктердің түрлері микоризды түрлер,  (саңырауқұлақтар мен өсімдік тамырында симбиоз) олар жер шарының барлық табиғи аймақтарында таралған. Осындай байланыстық тіршілік ету түрлері көк-жасыл балдырлармен және бактериялармен де кездеседі.

Саңырауқұлақтың ролі тек биологиялық, зат айналымында ғана емес, биосферадағы жылу байланысының өзгеруіндегі әсерін тигізеді.

Балдырларға келетін болсақ, ол топырақ жасалу процессіне қатысуымен қатар су экосистемасының динамикалық тепе-теңдігін сақтауға қатысады.
Енді жоғарғы сатыдағы өсімдіктер жүйесіне тоқталайық. Қазіргі кездегі гүлді өсімдіктер систематикасы, сонау К.Линей заманындағы жүйеден ерекше айырмашылықта екенін айта кетуге болады. Егер бұрын тек гербарида жиналған материалдарды алып тек оның сыртқы пішіндеріне қарай жіктелінсе, ал қазіргі кезде оның анатомиялық биохимиялық физиологиялық және тозаңдану белгілеріне қарай ажыратады. Тіпті оларды ажыратуға цитологиялық және кариологиялық анализ жасау арқылыда ажырату пайдаланып, сонымен өсімдіктер жүйесінде көптеген жаңа әдістер тіпті компьютерлік әдістер қолданылып жатқанын айтуға болады.
Сондықтанда түрге ажырату үшін оның жеке белгілері ғана қолданып қоймай, оның әрбір популяциядағы ерекшелік белгілері есепке алынады.

Сонда да болса жер шарындағы өсімдіктердің кейбір региондары әлі толық зерттеліп біткен жоқ. Оның басты себептерінің бірі өсімдіктердің адамның әсерінен тез өзгеруіне ұшырауы.

Кейбір мектептегі биолог мұғалім жергілікті жерде өсетін өсімдіктердің түрлерін біле бермейді, оны дұрыс анықтап, күнделікті сабақ беру жұмысына пайдалана алмайды. Соның салдарынан дала экскурсиясының да сапасы нашар өтеді. Оның объективті себептерінің бірі, өсімдіктерді анықтайтын оқу құралдарының аздығы. Осы кемшіліктерді аз да болса толықтыру үшін, біз дайындалып жатқан оқулыққа, осы Қазақстанның түкпір-түкпірінде өсетін өсімдіктерге көп көңіл аударып, анықтама беруге тырыстық.
Тереңдетіліп оқылатын класстарға және гимназия  оқушыларына арналған «Ботаника» бөлімі бойынша бағдарлама мен оқулықта мына төмендегі тақырыптар: Өсімдік клеткасы, өсімдік ұлпалары, жоғарғы сатыдағы өсімдіктің вегетативті мүшелері-тамыр, өркен, сабақ, жапырақ, өсімдіктің өсуі мен дамуы, гүл, тұқым, өсімдіктердің көбеюі, төменгі сатыдағы өсімдіктері, дробянкалар бөлімі, балдырлар, саңырауқұлақтар, қыналар, мүктәрізділер, қырықбуынтәрізділер, жалаңаштұқымдылар, жабықтұқымдылар, ауылшаруашылық өсімдіктер мен қоршаған орта, бірлестіктегі өсімдіктердің өзара байланысы, өсімдіктерді қорғау және қызыл кітап, өсімдік өміріндегі өзгерістер қарастырылады.

6 дәріс жоспары
6.Жануартану пәнінің құрылысы мен мазмұны және оқыту әдістері.

6.1.Адам және оның денсаулығы атты пәннің мазмұны мен құрылым және түсіндіру әдістері.

Пәннің мазмұнын саралаудағы басты талаптың бірі, оның биология ғылымы мен өзара байланысын және оның даму деңгейіне қарап құрастыру болып табылады. Сондықтанда пәннің мазмұны мен мағынасын талдауда оның ғылыми жағын ескере отырып түсініктілік жақтарын да қамтып қарайтын болса, онда биологиялық түсініктерді терең ашып анықтап көрсетуге үлкен роль атқарады. Сондықтанда пәннің мазмұнын арттыру үшін, сол ғыоымның даму деңгейін барлық уақытта есепке алып отырған жөн.
Қазіргі мектеп оқушыларының қолданып жүрген биология оқулықтарындағы көптеген материалдардың мазмұны, биология ғылымындағы жетістіктерді, жаңалықтарды толық қамтамасыз ете алмай келеді. Соның нәтижесінде оқушылардың сана сезімінде биология жайлы шын пікірлердің, олардың дұрыс қалыптасуына әсерін тигізуі мүмкін.
Мектеп оқушыларының білім жүйелігін арттырудың методологиялық шартының бірі, оқулықтың мазмұнына, әсіресе жоғарғы кластарда ғылыми мағлұматтардың барлық элементтерінің біртұтастығын сақтай отырып мазмұндау болып табылады. Осы жағдайда орындаудың ең бірінші кепілі ғылыми теория немесе білім жиынтығы, методология мен дүние тану көзқарасының дүниенің көрінісі және практика арсындағы байланыстарды біріктіруші деп есептеледі.

Мүшелер мен мүшелер жүйесінің ырғақты қызметі болуы үшін, оған оны реттеп отыратын нервтік және гуморальдық реттеуді түсіндіру үшін, алдымен нерв жүйесінің құрылысымен таныспай оның реттеу механизмін түсіну қиын. Мысалы, кезеген нерв ішкі мүшелердің, жүректің қызметін реттейді, сол үшін кезеген нервтің құрылысын, шығу тегін білмей, оның қызметін түсіне алмайды. Немесе гуморалдық реттеу мен нервтік реттеудің арасында қандай айырмашылықтар бар. Организмдердің эволюциялық даму жолында осы реттеу процессінің қайсысы бұрын пайда болды. Әрине осындай мәселелерді түсіндіру үшін әуелі ең қарапайым, жеңіл жақтарымен таныстыра келіп, оның әрі қарай күрделендіріп қарастырған жөн. Әрбір фактілердің, түсініктердің мағынасын түсіндіре отырып, оның басқада бір фактілермен байланысын анықтай отырып мазмұндауды сақтаған жөн.
Адам және оның денсаулығы деген курс бірнеше пәндердің негізі мен жинақталып жасалған. Ол анатомия, физиология және гистология, сонымен қатар медицина және гигиена тарауларында мәліметтерді пайдаланады. Сонымен қатар бұл курстың құрамында цитологияның молекулалы биологияның, генетиканың, эволюция және экологияның дене шынықтыру және биология ғылымының тарихи дамуында азда болса мәліметтер кіргізілген. Бірақта, оқулықтың негізгі және басты мазмұны физиология, анатомия және денсаулықты сақтау немесе гигиена болып саналады. 

Оқулықтың алдына қойылған басты мақсаттарының бірі оқушыларға дағдыландыру және шеберлігін арттыруға көмек көрсетуші проблемаларды көрсету. Мысалы, денсаулықты шынықтыруға және сақтауға, еңбекпен демалыс режимдерін тиімді, уақытты ұйымдастыру, тазалық және әртүрлі зиянды, денсаулыққа әсерін тигізетін аурулардан сақтандыру әдістері, кездейсоқ жағдайда адам жарақаттанғанда алғашқы көмектер жайлы, қоршаған ортаның бұзылуынан адам организмі кері әсерін тигізуші факторлармен күресу жолдары жайлы көптеген фактілерді енгізген жөн.

7 Дәріс жоспары

7.Биология пәнін оқыту әдістері

7.1.Оқыту әдістері және оның түрлері

7.2.Оқыту әдістерінің мазмұны мен мәні

7.1.Оқыту әдістері және оның түрлері. 

Биология пәнінің мазмұны мен құрылымын және сабақ өткізуге тиісті материалдарды сараптап алуын тағайындаудан басқа ең бір басты маңызды мәселелердің бірі оның әдістерінде орынды қолдана білу болып табылады.

Пәннен сабақ өткізу әдісін дұрыс таңдап, қолданбаған жағдайда әрбір ұстаз алдына қойған мақсатына жете алмайды.

Оқушылардың жас ерекшеліктеріне қарай оқу материалының мазмұнын сәйкестендіре отырып, оқыту әдісін дұрыс таңдағанда ғана сапалы білім беруді қамтамасыз етуге болады.

Оқыту әдісі дегеніміз-оқытушымен оқушының алдына қойған мақсатына жету үшін екі жақты іс-әрекетті дидактикалық принцип тұрғысынан қарайтын болсақ, білім беру мен тәрбиелеуді дамыту деп те айтуға болады.

Сонымен оқыту әдісі дегеніміз ұстаздың білім беру әдістері деп қарасақ екінші жағынан оқушының білімді игеру, қабылдау қабілеттілігі немесе әдісі. Оқыту әдістерінің құрылымы сабақ өткізу тәсілдерінен тұрады. Тәсіл дегеніміз-оқыту әдісінің бір ғана элементі, оның жеке бір бөлігі.
Биологиядан сабақ беру практикасында оның көптеген әдістері бар екендігін байқауға болады. Оларды кейбір белгілеріне қарай отырып былай топтастыруға болады:

1.Дәстүрлі сабақ беру әдістері, ол сол ертедегі философтар мен педагогтардың сабақ беру жүйелері болып есептеледі. Бұл әдістегі ең басты мақсат оқушыларға білім берудің қайнар көзі білімді қалай, қайдан алу әдістері бойынша қолданылады. Бұл әдіс бойынша білімнің қайнар көзі үшеу деп көрсетеді: практика, көрнектілік, сөз. Соңғы кездерде тағы бір әдістер қосылды, ол-оқулық және әртүрлі техникалық жүйелер. Сондықтан бұл топтан бес әдісті бөліп қарауға болады: практикалық, көрнектілік, сөйлеу, оқулықпен жұмыс жүргізу, техникалық құрал-жабдықтарды пайдалану. Осы әдістердің өзіне тән қолдану ерекшеліктері бар.

Әдістер

	Практикалық
	Көрнектілік
	Сөйлеу
	Оқулықпен жұмыс
	Техникалық әдіс

	Тәжірибе, жаттығу, оқу-өндірістік еңбек
	Бейнелеу, демонстрациялау, бақылау
	Түсіндіру, әңгімелеу, әңгіме, сұхбат, инструкция беру, лекция, талқылау, айту
	Оқу, зерттеу, жеңіл шолу, қарау, рефераттау, конспект жазу, мазмұндау
	Техникалық құралдар арқылы жаттығу, көру, бақылау, қорытындылау


2.Атқарылатын міндетіне қарай топтастыру әдістері.
Сабақты өткізу процесінің жүйелілік кезеңіне байланысты топтастыру. Ол мынандай әдістерден тұрады:

а)білімді игеру

ә)шеберлігі мен дағдылығын қалыптастыру

б)білімді іс жүзінде қолдану

в)шығармашылық қызметі

г)алған білімді бекіту, баяндау

ғ)білімін, шеберлігін, іскерлігін тексеру

Осы айтылған әдістердің басты ерекшеліктерінің бірі оқу процесін ұйымдастырудың классикалық схемаларына сәйкестелінген, ұстаздарға оқу-тәрбие жұмысын іске асыруға үлкен көмегін тигізетіндігі айқын.

3.Танымдылық іс-әрекетіне сәйкес топтастыру

(И.Я.Лернер, М.Н.Скаткин)

Бұл әдістердің көмегімен оқытушының көрсеткен тапсырмасы бойынша оқушы өзінің білім деңгейін өз бетінше игеру. Бұл әрине әрбір оқушының ойлау қабілеттілігін арттырады. Бұл топқа бірнеше әдістер кіретіндігін айту керек:

-бейнелеу арқылы түсіндіру (ақпаратты-рецептивті);

-репродуктивті;

-проблемалы мазмұндау;

-жартылай ізденіс;

-зерттеу;

Егер танымдылық іс-әрекетті тек қана мұғалімнің көмегімен іске асырылса, оқушылар дайын материалдарды ұғып, есте сақтап, оны қатесіз айтып берумен ғана шектелген жағдайда олардың ойлау белсенділік деңгейінің төмендігін көрсетеді.
Егер оқушының ойлау қабілеттілік деңгейі өте қарқынды жоғары болса, ол танымдылық іс-әрекетінде шығармашылық еңбектің нәтижесінде, өзбетінше ізденіс жасау және зерттеу әдістерінің қолдану нәтижесінде ғана табысқа жететіндігін байқауға болады.

Сондықтанда әдістерді осындай топтастыру өз қолдауын тауып, кең тарлып жүр. Енді осы әдістерге жеке-жеке тоқталып сипаттама берген жөн.

-Ақпаратты-рецептивті әдістің басты мәні, олар мынандай белгілерімен сипатталады:

1.Оқушыға білімді «дайын» күйінде ұсынады.

2.Оқушы дұрыс түсіну үшін, оқытушы әр-түрлі тәсілдерді пайдалан отырып, оқу процессін ұйымдастырады.

3.Оқушы білімді қабылдап және оны ойға тоқып, есте сақтайды.

Білімді қабылдауда барлық ақпарат көздерін мазмұндау логикасының индукциялық және дедукциялық жақтарын дамытып пайдалану жолдарын іске асырады.

-Репродуктивті әдіспен оқытудың басты белгілері:

1.Білімді оқушыға «дайын» күйінде беру.

2.Мұғалім оны түсіндірумен қатар, оны әңгімелеп береді.

3.Оқушы оны саналы түрде ұға отырып, түсініп, есінде ұстайды. Оның басты критериясы оқушының берген дұрыс жауабы болып танылады немесе дұрыс есіне түсіру.

4.Білімнің тұрақтылығының ең басты күнәсі оны бірнеше рет қайталаудың нәтижесінде болады.

Репродуктивті әдісті мынандай жағдайларда қолдану өте тиімді:

-оқу материалының мазмұны бірыңғай ақпаратты сипатта болса;

-практикалық және еңбек тану іс-әрекетін қолдануын сипаттауда;

-егер оқушының өз бетімен іздені, ойлану процесіне қиындық жағдайлар туатын болса;

-жаңа проблемалы материалдарды игеруге оқушының тіректік білімі әлі аздау болған жағдайларда;

Бұл әдістің тағы да бір қолданылатын кездерінің бірі-проблемалық маңызды мәселелерді өз бетімен шешу барысында оқушылар әлі дағдыланбаған жағдайларда.

Репродуктивті әдістің тағы да бір ерекше пайдалы әсерлерінің бірі оқу материалын жедел игеруді, практикалық, еңбекке деген шеберлігі мен іскерлігін қалыптастыруды қамтамсыз етумен бірге, оқу процесіндегі білімділігін, шеберлігін, іскерлігін басқаруды, кейбір қателік жақтарын айқындауына мүмкіндік береді. Сондықтанда, жоғарыдағы айтылған көптеген пайдалы жақтарын басқа әдістермен байланыстыра отырып, күнделікті оқу процесіне қолдана білген жөн.

-Проблемалық-ізденіс оқыту әдістерінің ең басты принциптері оқу процесінің кейбір кезеңдерінде оқушы кейбір проблемалық мәселелерді өз бетімен шешуге әлі мүмкіншіліктері жоқ, сондықтан мұғалім осы проблеманы шешу үшін белгілі бір жүйемен, бағытпен оқушыларды тарта отырып, олардың белсенділігін арттыра отырып, жаңа білімді игеру жолдарын көрсете отырып, оқу материалының танымдылық жағын арттыруға көмектеседі.

Проблемалы-ізденіс оқыту әдістері көп жағдайларда оқушының шығармашылық шеберлігін дамытуда, оқутанымдылық және еңбектену іс-әрекетінің дамыту, ойлану және өз бетімен білімді игеру, жеке басының еңбекке деген шығармашылық көзқарасын, белсенділігін, саналығын дамытуға тиімді әдістердің бірі болып саналады.

Көрнектілік әдісі. Көрнектілік әдісін педагогикалық принцип көрнектілікпен шатыстыруға болмайды. Бұл әрине, әртүрлі түсініктер бір-біріне ұқсамайды.
Көрнекті құралдар биологияның барлық сабақтарында қолданылады, бірақ оны көрнектілік әдіспен өткізілген деп айтуға болмайды. Мысалы, сөйлеу әдісінің түрлерін қолданғанда әртүрлі сурет бейнелерін көрсету арқылы мұғалімнің сөзін дәлелдегенде қызмет етуші көрнектілік немесе өсімдіктер, жануарлар жайлы әңгімелегенде олардың натуралды түрлерінің орнына әртүрлі суреттерді көрсетеміз. Ал, ақпараттың басты көзі мұғалімнің сөзі, әңгімесі, баяндауы немесе лекциясы. Сондықтан, осы кезде көрсетілген көрнекті құралдардың түрі көрнектілік әдіске жатады деп айтуға болмайды.

Сабақты көрнектілік әдісімен өткізгенде, онда қолданылатын көрнекті құралдардың ролі басқаша болып келеді. Осы жердегі пайдаланылған-тәжірибе өткізу, тірі объектілер, кино, таблица, видео-техникалар-оқушылар үшін ақпараттың көзі, оқытушының сөзі емес. Демонстрацияларды бақылау арқылы, өз бетімен немесе оқытушының басқаруымен тәжірибелер өткізіп, одан қорытындылар жасау кезінде пайдаланылған көрнекті құралдардың көмегімен жүргізілген сабақты көрнектілік әдіс деп есептеуге болады.

Көрнектілік әдісті қолданудың нәтижесі оқушының жаңа материалды қабылдау және ойлану қабілеттілігінің дамуына әсер етеді.

Практикалық әдіс. Оқушылардың қабілеттілігін дамытуда маңызы зор әдістердің бірі. Бұл әдіспен сабақ өткізген кезде ол күрделі, өзара байланысып жатқан сөйлеу, көрнектілік және практикалық әдістердің қолданылуы арқылы іске асырылады. Әдісті жүргізілуге берілген тапсырмалардың өзініңде оқу-тәрбиелік маңызы зор. Бұл әдіспен сабақ өткізу ұстаз жағынан өте тиянақты дайындықты, оның ұйыдастырушылық қабілеттігін талап етеді.
Өтізілген сабақтың нәтижесі де басқа әдіспен өткізілген сабақтарға қарағанда ерекше болады.

Практикалық сабақ кезінде оқушылардың танымдылық іс-әрекетін қалыптастыру үшін бес кезеңнен өткізу арқылы көруге болады.

1.Оқытушы түсінік береді. Бұл кезең жұмыстың мазмұнын теориялық тұрғыдан ойлануы.

2.Көрсету. Бұл кезең нұсқау беру.

3.Сынақ кезеңі. Бұл кезеңде екі-үш оқушы берілген жұмысты орындайды, ал қалғандары іс барысын бақылап, оқытушының нұсқаумен жіберілген қателіктеріне ескертулер жасайды.

4.Жұмысты орындау. Бұл кезеңде әрбір оқушы берілген тапсырманы өз бетінше орындайды. Оқытушының назары жұмысты орындаушыға көп бағытталады.

5.Тексеру. Бұл кезеңде орындалған тапсырманы қабылдап, оған баға береді. Сапасына, уақытты дұрыс пайдалана білуіне, оның дұрыс орындалып, нәтижесі бойынша жасалынған қорытындысына тиісті бағасын береді.

8 Дәріс жоспары

8.Биологиядан сабақ берудің формалары мен түрлері.

Қазіргі кезде біздің елімізде де, Бұрынғы Совет одағы мен шет елдерде көп таралып жүрген оқыту формасы кластағы өткізілетін сабақ. Бұл XVII ғасырдан басталып келеді. Оның алғашқы жобасын сызып берген неміс педагогы И.Штрум болса, әрі қарай теориялық негізге салып, қалыптастырып жасаған және іс жүзінде қолдану технологиясын жасаған Я.А.Коменский. Класта өткізілетін сабақтың ұйымдастыру формасының өзіне тән ерекшеліктері бар:

-кластағы оқушылардың құрамы тұрақты, жас ерекшеліктері бірдей, бір деңгейлі дайындықтары бар;
-әрбір класс өзіне арналып дайындалынған оқу жоспарымен жұмыс істейді;

-оқу процессі жеке-жеке, бір-бірімен өзара байланыста жүретін сабақтардың оқу барысы белгілі ретпен бірінен кейін бірі ауысып отыратын процесс;

-сабақты бастаудағы басты фигура оқытушы;

-оқушылардың танымдылық қызығушылығын арттыру мақсатында әртүрлі әдістер мен тәсіодерді қолдану арқылы жүреді, сондықтан сабақ жүргізудің осындай формасы ең негізгі деп есептеледі.

Оқу жүйесін ұйымдастыру формасының ең басты түрі класта өткізілетін сабақ болып есептеледі.

Сабақ-оқу процесіндегі ұйымдастырушы, белгілі бір уақыт аралығында жүргізілетін жеке элементтерден, кезеңдерден тұратын толық қалыптасып өткізілетін процесс деп айтуға болады. Бұл процесіндегі өте күрделіде, жауапты кезеңдердің бірі. Қысқа түрде жақсы, сапалы өткізу ұстаздың ұстаздығына байланысты.

Сапалы сабақ берудің басты талаптары мынаған сай болу керек:

1.Сабақты оқу-тәрбие процесінің негізгі заңдылықтарына сүйене отырып құрастырып, ғылымның, педогогикалық практиканың алдыңғы жетістіктерін пайдалана отырып дайындау.

2.Сабақ барысында дидактикалық принциптер мен ережелердің арақатынастары толық пайдалана отырып іске асыруды қамтамасыз ету.

3.Оқушылардың танымдылық қызығушылық жақтарын есепке ала отырып оған қолайлы жағдайлар жасау.

4.Пәнаралық байланыстардың артықшылығын белгілеу, анықтау арқылы оқушылардың көзқарасын ұғындыру, жетілдіру.

5.Бұрынғы алған білімдерін, шеберлігіне сүйене отырып оқушылардың деңгейін жоғарылату.

6.Практикалық білім шеберлігін қалыптастыра отырып, оның рационалды ойлау және іс-әрекетін орындауға дағдыландыру.
7.Әрбір сабақты ұқыпты жоспарлап, болжап, саралап. Бақылап, дұрыс басқару.

Әрбір сабаққа қойылатын мақсаты білім беру, тәрбиелеу, дамыту. Сабаққа қойылатын жалпы талаптарды есепке ала отырып дидактикалық, тәрбиелік, дамытушылық жақтарын нақтылаған жөн.

Сонымен дидактикалық немесе білімдік талаптарға жататындар:

-Әрбір сабақтың білімдік мақсатын анық көрсете білу.

-Әлеуметтік және жеке тұлғаның мұқтаждығын есепке ала отырып, сабақтың мазмұнын ыңғайландыру және тиісті ақпараттармен қамтамасыз ету.

-Танымдылық қызметін арттыру үшін оқу процесіне жаңа технологияларды өндіру.

-Сабақ берудің әртүрлі әдістері мен тәсілдерін, формаларын қолдана отырып дәріс беру.

-Сабақтың құрылымын қалыптастыруға творчествалық тұрғыдан қарастыру.

-Сабақ өткізуге коллективтік өз бетімен ізденіс формаларын іске асыра білу.

-Кері байланыс, былайша айтқанда сабақ игеру процесін бақылау, бағалауды қамтамасыз ету.

9.Биология сабағының құрылымы.

9.1.Лекция-семинар түрінде сабақ өткізу.

9.2.Экскурсия (табиғатқа саяхат).

9.3.Кластан тыс және сабақтан тыс өткізілетін сабақтар.

Сабақтың тәрбиелік мәніне қойылатын талаптар:
-Оқу материалының тәрбиелік мәнін анықтай отырып, оның тәрбиелік мақсатына жету үшін, оны қалыптастыру үшін сәйкес мүмкіншіліктерін қарастыру;

-Материалдың мақсатына және оның мазмұнына байланысты тәрбиелік жақтарын жеке бөліп алу;

-Оқушыларды тәрбиелеудегі ең бағалы, күнделікті тіршілік жағдайына керекті шыдамдылық, ұқыптылық, жауапкершілік, адамгершілік, шындыққа, көпшілікке т.б. тәрбиелеу.

Сабақтың дамытушылық мәніне қойылатын талаптар:

-Оқу-танымдылық, қызығушылық, шығармашылық және белсенділігін дамыту және қалыптастыру, дұрыс мотивтерін анықтау;

-Оқушылардың психологиялық ерекшеліктерін, даму деңгейін біліп және зерттеп көру;

-Оқушылардың интеллектуалды, эмоционалды және әлеуметтік дамуын және қоғамның дамуына сәйкес болатын өзгерістерге айланысты білім беру процесін қайта құру және болашақ өзгерістерді болжау.

Биология сабағының құрылымы.

Сабақтың құрылымы, оның жоспары негізінен алғанда оқу материалының мазмұны қолданатын әдістеріне байланысты. Сондықтанда сабақтың жоспары бойынша оның мазмұнының құрылымы айқындауға болады.

Сабақты оның мазмұнына және әдісіне сүйеніп екі топқа ең бірінші жіктеп көрсеткен И.Н.Казанцев болған. Оның бірінші критериясы бойынша немесе мазмұнына қарап жіктеуді мынандай мысалдап байқауға болады. Жалпы биология сабағы мазмұны бойынша ботаника, зоология, адам және оның денсаулығы, цитология, генетика, эволюциялық ілім, экология деп бөлінеді. Ал сабақ өткізу бойынша экскурсия сабағы, киносабағы, өз бетімен жұмыс жүргізу сабағы, лабораториялық сабақ. 
Сабақтың логикалық мазмұны бойынша және танымдылық іс-әрекетіне байланысты мынандай типтерге бөлуге болады:

1.Кіріспе сабақ.

2.Материалдармен алғашқы таныстыру сабақ.

3.Жаңа материалды үйрету сабағы.

4.Теориялық білімін практика жүзінде қолдану сабағы.

5.Дағдыландыру сабағы.

6.Бекіту, қайталау және қорытынды сабағы.

7.Бақылау сабағы

8.Аралас немесе комбинированный сабақ.

Соңғы кездерде теоретиктер мен практиктердің арасынан көп қолдау тауып, белгілеріне қарай екі түрлі жіктелі мақылдауын тауып жүрген мынандай сабақтың типтерін айтуға болады:

1.Аралас сабақ.

2.Оқушыларды жаңа материалмен таныстыру сабағы.

3.Оқыған материалдың мазмұнын қорытындылау және жүйелеу сабағы.

4.Шеберлігін дағдыландыру, дамыту сабағы.

5.Білімін тексеру сабағы.

Проблемалы мазмұндау әдісі. Белгілі проблемалы жағдайды нысанаға алып оқытушы оның шешу бағытын жайлап аша отырып, кейбір қарама-қайшылықтарын және шығу жолдарын дәлелдей отырып, осы қойылған мәселені шешуге бағыт, бағдар береді. Оны мына мысал арқылы талдап көрсетуге болады. «Организмдер тобындағы қоректік тізбектегі улы заттардың жинақталуы» деген тақырып бойынша.

Қойылған проблема 1953 жылы Жапонияның Минамата шығанағының жағасындағы бір ауылда аяқ астынан тұратын адамдар өле бастаған. Осы балықшылар ауылына клген дәрігерлердің байқауы бойынша адамдар мен қатар мысықтар да өле бастаған. Мұқият зерттеудің көрсетуі бойынша мұндай өлімнің басты кейіпкері сынаппен улану деп шешкен. Ауылға жақын орналасқан химиялық заут өзінің қалдықтарын шығанаққа тастап отырған. Ал сынап қосылысы жануарлар мен адам организміне қалай түскен деген сұрақ туады.

Проблемалық шешу. Оқушы мынаптың тамақ құрамына қалай түсу жолын тақтаға сызып көрсете отырып, өткен сабақтағы айтылған материалдарға сүйеніп судың қабаттарында майда планктонды организмдер тіршілік ететіндігін ескереді. 

Олар сыудағы сынапты өз денелеріне жинайды екен. Планктондарды өз кезегінде балық шабақтары жейді. Ал жыртқыш балықтар өз кезегінде майда балықтармен қоректенеді.

Осындай бағытта біртіндеп мазмұндау оқушыларды қызықтыра отырып логикалық мазмұндау жүйесін бақылай отырып, өздерінше ойлау қабілеттігін қоздырады. Егер оқытушы кейбір мәселелерді айтпай немесе дұрыс, нақты айтылмаса, оны оқушылар сұрақ қою арқылы анықтауға тырысады.

Осындай эвристикалық сұхбаттар оқушыларды материалды белсенді түрде қызығып, ізденіс жасауға тырысады, оны шешуге ынталандырады.

Зерттеу әдісі. Басқа әдістер сияқты проблемалық жағдайды, мәселені оқытушы қояды, ал оқушылар проблеманы өз бетімен шешуге тырысады. Бұл әдісті көбінесе қорытынды сабақты жүргізгенде қолдануға болады. Бұл әдісті «не?», «қайда?» деген сұрақтарға ұқсас жүргізуге болады. Әрине, қойылған проблемалық мәселе жайлы материалдар оқушыға таныс, сол жайында оқытылған материалдардың шәкірттердің білімі болуы керек.

Ізденіс әдісі. Бқл проблемалық оқытудың ең шыңына жеткен әдісі деп те айтуға болады. Себебі, бұл әдісті қолдана отырып оқушы жаңа білім және оны игеру әдістерін өз бетінше мұғалімнің көмегісіз алуы тиіс. Әрине, бұл әдіс көбінесе жоғарғы класс оқушыларына тапсырылады, себебі олардың теориялық білім базасы бар және дүниеге деген көзқарастарының да қалыптасқан уақыты.

Лекция-семинар түрінде сабақ өткізу.

Оқытудың бұл формасы тақырыптың мазмұны аса күрделі болған жағдайда қолданылады. Бұл әдіс көбінесе жоғарғы класс оқушыларымен жүргізіледі. Бұл сабақта уақытттың жартысы лекция түрінде мазмұндауға кетсе, қалған уақытында өз бетінше берілген натуралды объектілерді көруге, танысуға, үшінші бөлімі семинар түрінде жүргізіледі.
Лекция-семинар түрінде өткізілетін сабаққа лекция және семинар түрлерін кіргізуге болады, егер сабақтың тақырыбы үлкен бір күрделі проблемаларға арналған болса. Мысалы, 10-кластағы «Зат алмасу және клеткадағы энергияның алмасуы» деген тақырып бойынша лекция түрінде оқып, ал фотосинтез, белоктардың биосинтезі, сонымен қатар тіршіліктің жер бетінде пайда болуы жайлы проблемалар бойынша семинар түрінде жүргізілген тиімді болады.

Әрине, лекция-семинар түріндегі өткізілетін сабақтың тиімділігі, оқытушының сабақты мазмұндау шеберлігіне және семинар сабағын ұйымдастыра білу қабілеттілігіне көп байланысты болады. Семинар сабағында оқушылар берілген жоспар бойынша баяндама жасайды, әртүрлі есептерді шешуге қатысады. Семинар сабағын өткізудің дәстүрлі формаларының бірін мынандай схема түрінде көрсетуге болады: тақырыбын анықтау→талқылауға қойылатын сұрақтарды дайындау→қосымша әдебиеттерді талдау→тапсырмалар мен тақырыптарды саралап бөлу→семинар сабағының жоспарымен таныстыру→оқушылардың жауабы→берілген сұрақтарды талқылау→қорытындылау.
Семинар сабағына берілген сұрақтарға оқушылардың барлығы да дайындалып келуі тиіс, бірақ, олардың ішінен бірнеше оқушыларға баяндама жасауға нақты тапсырмалар беріледі.

Экскурсия-Табиғат аясына саяхат жасаудың оқушылардың білімін тереңдетумен қатар тәрбиелік маңызының зор екенін әрбір ұстаз өте жақсы біледі. Бірақ осы мәселеге соңғы кездері онша мән бере бермейді, оның басты себебі көптеген бағдарламаларда оған бөлінетін саны жетіспейді. Бірақ бұл фактор экскурсия өткізе отырып баланың теориялық білімін практика жүзінде шыңдауына үлкен кедергі жасамау керек. Сондықтанда қазіргі кезде ұстаз өзінің пәнінің бағдарламасын қалай жоспарлайын десе өз еркінде. Саяхатқа шығуға жалпы берілген сағат санынан үнемдей отырып табуға болады. Биология пәнін толық терең түсіну, үйрену тірі объектілерді қолымен ұстап, көзімен көре отырып зерттеу, оның табиғаттағы орнын, өзара байланыстарын, арақатынастарын түсіну тек табиғи жағдайда ғана болатын процестеріне көзін жеткізуге болады.
Табиғатқа саяхатқа шығудың өзіне тән талаптары мен ережелері бар. Сондықтанда оқушыларды алдын ала таныстыру басты парыз. Экскурсия өткізу бірнеше кезеңнен тұрады: дайындық кезеңі, өткізу кезеңі, қорытындылау кезеңі және оның нәтижесін күнделікті дәріс беру кезінде пайдалана білу. Сондықтан экскурсия нәтижелі өту үшін осы айтылған кезеңдердің рет-ретімен орындалғаны жөн.

Саяхатқа дайындық-оның өткізілуі уақыты, орны, мақсаты, міндеті және тақырыптық жоспарынан басталады. Осыған байланысты алдын ала саяхат жүргізілетін аймақ жан-жақты зерттеліп, оның географиялық, биологиялық, өндірістік т.б. сипаттарына аса көңіл бөлу керек.

Әрине экскурсия өткізудегі ең басты фигура мұғалім. Сондықтанда ол болашақ сахбат жайлы әңгімеден бастайды. Жоғарыда айтылған мақсатқа қалай жетуге болады, саяхат кезінде берілген тапсырмаларды қалай орындау керек, оның нәтижесі бойынша әрбір оқушының немесе топтардың есептері тыңдалып, нәтижесі бойынша қорытынды жасалады.
Өзінің алдына қойған мақсатына және міндетіне, шешуге тиісті проблемаларға байланысты, мазмұнына және өткізілетін орнына байланысты экскурсия бірнеше типтерге бөлінеді. Осылардың ішіндегі ең бір күрделі де кең таралған типі дидактикалық мақсатына және өткізілетін орнына байланысты. Мысалы, экскурсия табиғат аясына ма, мүзейге ме, зоопаркке ме, ботаникалық баққа ма, өндіріс орнына ма, көрмелерге ме осыған байланысты экскурсияның мазмұны, сипаты да өзгеріп отырады. Мысалы, оқу-тәжірибе участогында жүргізілетін экскурсияда оқушылар ауылшаруашылық жұмыс жүргізу түрлерін, өсімдіктердің сорттарымен танысады. Ал бұл экскурсия мазмұнына, мақсатына байланысты өндіріске арналған экскурсияға ұқсас. Зоопарк, ботаника бағына баруға арналған экскурсия өткізілу әдісіне қарай музейге, барғанда әртүрлі дайын экспозицияларды бақылау болып есептеледі.

Ал табиғат аясында жүргізілетін экскурсияның ерекшелігі жануарлар мен өсімдіктердің көа түрлілігін зерттеп отырып, өз өлкесіндегі биогеоценоздар, олардың арасындағы байланыстар маусымдық өзгерістер, сыртқы ортаның әсерінен болатын экожүйедегі өзгерістер жайлы көптеген мәліметтерді өз көзімен көріп, біліп, теориялық білімдерін одан әрі шыңдап, тереңдетуге үлкен әсерін тигізеді.

Сондықтанда экскурсияның қандай да блса типін өткізгенмен де оның барлығына тән басты мақсат жаңа материалдарды игеруге, зерттеуге немесе бұрынғы алған білімдерін нақтылауға, дамытуға, байытуға арналады.

12.2.Кластан тыс және сабақтан тыс өткізілетін сабақтар

Оқушыларға білім және тәрбие беруде басты ролін атқаратын оқу процесінің формаларының бірі сабақтан тыс және кластан тыс жұмыстар болып саналады.

Сабақтан тыс жұмыстар биология кабинетінде, тірі табиғат аясында, табиғат аясында оқу-тәжірибе участогінде орындалады. Жұмыс тәжірибе, өсімдіктердің коллекцияларын, гербарийлерді бақылау арқылы жүргізіледі.

Әрбір оқушы жылына бір, екі жұмысты сабақтан тыс жағдайда орындау керек. Осы орындалған жұмысты ұстаз бағалап отырады.

Кластан тыс жүргізілетін жұмыстардың тапсырмалары өткен сабақтың тақырыптарына жақын, тіпті сәйкес келуі мүмкін. Үй жұмысы сияқты кластан тыс жұмыстарды оқушыларға алдын ала бірнеше мерзім ішінде орындауға беріледі. Мысалы, тәжірибе жұмысына екі ай уақыт, оттегінің бөлінуіне арналған тәжірибеге 3 күн, тамырдың қысымын зерттеуге екі күн, бегония өсімдігін жапырақтан өсіруге екі ай уақыт беріледі. Ал жануарлармен жүргізілетін тәжірибе жұмыстарға одан да көп уақыт беріледі. 

Жазғы мектеп тәжірибе участогіндегі жұмыстарға бірнеше айлар кетуі мүмкін.

Кластан тыс жұмыстар да оқушылармен еркін түрде, өз қалаулары бойынша жүргізілетін сабақтың формасының бір түрі болып есептеледі. Мұғалімнің басқаруымен оқушылардың биология пәніне деген қызығушылығын арттыруға үлкен әсерін тигізеді. Сондықтанда кластан тыс жұмыстардың білімдік маңызымен қатар оқушыларға тәрбиелік те ролі бар.

Биология пәнінен жүргізілетін кластан тыс жұмыстардың формалары алуан түрлі: топтасып жүргізілетін, жалпылама түрінде жүргізілетін жұмыс, жеке түрде жүргізілетін жұмыстар.

Топтасып өткізілетін жұмыстарға мыналар жатады: жас натуралистер үйірмесіндегі жүргізілетін жұмыс, биология кабинетінде «ассистенттік» жұмыс атқарып, оны жабдықтауға, безендіруге қатысу.

Оның ішіндегі жас натуралистер үйірмесінің алдына қойылатын мақсаты-биологияны қызығып оқитын талапкерлердің білімін тереңдету, олардың шеберлігін және әскерлігін арттыра отырып табиғаттың даму заңдылығына деген материалистік көзқарастарын дамыту.

Үйірме жұмысы бір жүйелі түрде өзінің жоспарланған бағдарламасы бойынша өз еркімен қызығып қатысушы оқушылардың белгілі бір тобымен жүргізіледі. Әрбір класта биология пәнінің салаларынан арнауы мынандай үйірмелерді ұйымдастыруға болады. 6 кластарға жас ботаниктер үйірмесі, 7-класта жас зоологтар үйірмесі, 8-9 кластарда жас физиологтар, 10-11 кластарда жас биологтар үйірмесін ұйымдастыруға болады. Әрине бұлардың барлығында жас натуралистер үйірмесі деп айтуға болады.

Биологияны оқыту барысында оқушыларды тәрбиелеу.

Оқушылардың дүниетанымын ғылыми негізінде қалыптастыруда мектептердегі білімнің маңызы зор.

Биологиялық білімнің тәрбиелік құндылығы оқушылардың жан-жақты дамуын қамтамасыз етуінде. Жеке тұлғаның жан-жақты қалыптасуына тірі табиғат туралы білімдер үлкен үлес қосады.

Биологияны лқыту барысында тәрбие беру элементтерінің жүйесі қазіргі қоғамның жалпы талаптарына сай келеді. Бұл жүйе тәрбиелеудің мынандай элементтерінен тұрады.

1.ғылыми дүниетанымды қалыптастыру;

2.патриоттық тәрбие;

3.еңбек және экологиялық тәрбие;

4.гигиеналық, жыныстық және дене тәрбие;

5.эстетикалық және әдептілік тәрбие;

Оқу материалдарының мазмұны және оны оқыту әдістері мен формаларына, сәйкес танымдылық процессіне сәйкес тәрбие беру жүйелі түрде іске асырылады. Бұндай тәрбие тек қана бүкіл педагогикалық пройестің бір бағыттылығымен жүзеге асады.
Биологияны оқытуда мұғалім жан-жақты тәрбиелеудің барлық мүмкіндіктерін қолдана алады. Сонымен бірге мұғалім өз пәнінің спецификалық ерекшеліктерін ескере отырып, тәрбие жұмысын жүргізеді. Оған көптеген мүмкіншіліктер бар. Мысалы, биологияны оқытудағы көптеген түрлі формалар: сабақ, сабақтан тыс және кластан тыс жұмыстар, мектепішілік және мектепаралық жұмыстар, оқушылардың жазғы экологиялық лагерде демалуымен қатар табиғаттағы құбылыстарды, тірі организмдерді зерттеу жұмыстар т.б.

Оқыту мен тәрбиелеу-бір-бірімен байланысты күрделі процесс. Сондықтан да, оны жүзеге асыру мұғалімнен көп біліктілік пен шеберлікті талап етеді. Тәрбие беру дегеніміз-оқушының пәннен алған білімнің сенімге айналуы, ал сенім одан әрі жүйеге, көзқарасқа қалыптасады.

Сенім әрбір жеке түлғаның адамдарға, қоршаған әлемге қарым-қатынасында, әдетінде, жүріс-тұрысында және іс-әрекетінде айқындалады.

Биологияны оқыту арқылы тәрбиелеудің барлық мүмкіндіктерін бір-бірімен байланысқан белгілі элементтерге жатқызуға болады.

Тәрбие элементтерінің бір-бірімен байланысы:

әлемдік көзқарасты тәрбиелеу оқушының дербес ойлау қабілетінің дамуы мен қоршаған әлемге дұрыс көзқарасымен тығыз байланыста болуы;

ойлауды тәрбиелеу-практикада қолдану және эстетикамен байланысты;

эстетикалық тәрбие-табиғатқа, еңбекке және тұрмыстық әрекетті қатынаста болатын, таным мен этикаға байланысты;

этикалық тәрбие-әлемдік көзқарас, ұжымдаға танымдық қызметі мен еңбек, табиғаттағы және семьядағы іс-әрекетімен байланысты.

Әрбір тәрбие элементтері түсініктердің жүйелілігімен, әдістер және әдістемелік тәсілдермен жүзеге асырылады.

Ғылыми дүние тануды тәрбиелеу.

Дүние тану бұл адам және дүниеге деген көзқарасын, өзара қарым-қатынасын сипаттайтын жүйе.

Әлемге көзқарас-әрбәр жеке тұлғаның өмірлік бағдарламасын, мұраты мен сенімін, антасы мен құндылығын анықтайды; нәтижесінде адамның тәртібінің қалыптасуына мүмкіндік туғызады.

Дүниетанудың теориялық негізі-философия. Философиялық білім жүйесі төрт топтан тұрады: болмыс туралы ұғым, практика туралы ұғым. Философияның барлық аспектілері көзқарастың негізі ретінде бір-біріне еніп, өзара байланыста болады.

Жеке адамның көзқарасы оның өзін-өзі танудың алғашқы кезеңінен басталады. Жеке тұлғаның даму барысында эмпиризмдік түсініктер теориялық түсініктерге ауысады.

Мектепте өтілетін әрбір пін оқушыларға белгілі бір жүйеде білім, ептілік және дағды беріп, олардың ғылыми дүниетанымын тәрбиелеуге мүмкіндік береді. Оқу пәні ретінде биология оқушылардың дүниеге көзқарасын қалыптастыруда үлкен және жан-жақты мүмкіншіліктер береді.
Патриоттық тәрбие.

Оқушыларға патриоттық тәрбие беруде сабақта және кластан тыс жұмыстарда ғылыми жаңалықтардың тарихымен, өз елінің және басқа елдердің көрнекті ғалымдарының ғылыми қызметімен, ғалымдардың отандық және әлемдік ғылымның дамуына қосқан үлестерімен танысу және оқушылардың туған жерінің табиғатын қорғауда қосатын үлсі т.б. үлкен мәні бар.

Патриоттық сезім, сондай-ақ туған өлкеге деген сүйіспеншілік сезімі кластан тыс жұмыстарды қызықты ұйымдастыруда арта түседі. Мысалы, VI-VII класс жас наутралистерімен істелетін жұмыстың мақсатын былай белгілеуге болады: мектеп оқушылары мен жергілікті халық арасында туған табиғатты байыту және қорғау идеясын насихаттау; мектеп оқушыларын табиғаттың сұлулығын сақтап, оны өзгерту, қайта жасау, түсіну және көре білуге үйрету; оқу-тәжірибе учаскесінде және тірі табиғат мүйісінде жұмыстар жүргізу, туған өлгеке жорықтар, экскурсия жасау кезінде өсімдіктер мен жануарлар әлемін терең оқып үйрену жолдары арқылы табиғатты сүюге тәрбиелеу.

Еңбек және экологиялық тәрбие.

Биологиялық білім берудің маңызды мәселелерінің бірі-оқушыларды өмірге, мамандық таңдауға және еңбек етуге дайындау. Өндірісті тек материалдық жағынан, ал еңбекті физикалық заттармен жасау жиынтығы ретінде түсінік беру соңғы кезде осы мәселенің шешімінің методологиялық негізі болып есептелген. Осыған орай рухани өндіріс ескерілмей, ал кәсіптік бағдарлануы жалпы интеллектуалды потенциалының төмендеуіне, биологиялық білімнің іс жүзінде қолданатын жақтарының төмендеуі де себепкер болды.

Биологияны оқыту барысында оқушы барлық өндіріс ортасының технологиялармен танысып, өзінің күшін эмпирикалық, теориялық және конструктивті мәселелерді шешуде байқау қажет. Сонда ғана оқушы өзінің таңдаған болашақ мамандығын психология жағынан дайын болады. Бұл өте маңызды шарт болып есептеледі.

Еңбектің тәрбие беруде мұғалім оқушыларды еңбектің пайдалығын, болашақ жұмыстың нәтижелерін көре білуге және табиғат пен адамның іс-әрекетінің сәйкестілік принципін түсіндіріп үйрету орынды.

Экологиялық тәрбие беру-адамның бүкіл өмірін қамтитын біртұтас жүйе болуы тиіс.

Экологиялық тәрбие берудің басты мақсаты-адамның табиғатпен бірлестігінде жіне оның мәдениеті мен барлық практикалық іс-әрекетінің табиғатты пайдалануға емес, тіпті оның алғашқы түрін сақтау да емес, табиғаттың қоғамның дамуына ықпал етуіне негізделген адамның жаңа ой көзқарасының қалыптасуы, әрбір адамның өнегелік қасиетін нығайту болып табылады.

Оқушының экологиялық мәдениетін қалыптастыруда сабақтан тыс және кластан тыс тәрбие беру жұмыстарының аса мүмкіншіліктері бар. Бұл жұмыстың табысты болуы мынандай жайларға тәуелді:

1.оқушыларды тәрбиелеудегі қойылған мақсатты айқын жете түсіну;

2.экологиялық тәрбие беру процессінің құрылымының компоненттерін анықтау, оларға: мақсаты, міндеті, принциптері, мазмұны, әдістері, формалары және жұмысты жүргізу жағдайлары, нәтижелерді анықтау әдістері жатады;

3.дәстүрлі және активті формалар мен әдістерді, теориялық және практикалық жұмыстарды тиімді үйлестіріп қолдану;

4.экологиялық тәрбие беру процессіне ата-аналарды белсендіре қатыстыру;

5.оқушылардың практикалық жұмыстарын нығайту;

6.оқушылардың белсенді азаматтық позициясын қалыптастыру, оларды жергілікті және халықаралық экологиялық ұйымдар жұмысына тарту.

15 Дәріс
15.1.Гигиеналық, жыныстық және дене тәрбиесі.

Биологиялық білім берудің мәселелерінің бірі-гигиеналық және жыныстық тәрбие беру.

Оқушылардың биология сабағында алған білімдері өздерінің өмірін бағалап, гигиеналық талаптардың маңызын терең түсінуге мүмкіндік туғызады. Гигиеналық тәрбиенің денсаулық сақтауға пайдалығын түсіну адамның өзінің денсаулығына өатысты өзгеріп, өмірін гигиеналық тұрғыдан дұрыс ұйымдастыруға әкеледі.

Гигиеналық дағдының қалыптасуы адамның өзін-өзі тәрбиелеумен тікелей байланысты.

«Адам анатомиясы, физиологиясы және денсаулығы» және басқа да биологиялық курстарды оқыту барысында оқушыларға гигиеналық тәрбие берудің негізгі мәселелері: тамақтану, ұйқы, еңбек, демалыс, дене, киім, аяқ киім т.б. гигиенасымен ғылыми тұрғыдан таныстыру және дағдыландыру болып еспетеледі.
Гигиеналық және әдептілік тәрбие берудің қиын бір саласы-жыныстық тәрбие.

Жыныстық тәрбие-бұл жыныстық дамудың физиологиялық және психологиялық ерекшеліктерімен байланысты гигиеналық және әдептілік дағдының қалыптасуы.

15.2.Дене тәрбиесі жеке тұлғаның жан-жақты тәрбиелеудің ажыратылмайтын бөлігі.

Дене тәрбиесі әрбір мектепте, оқыту жүйесіне байланысты, дене шынықтыру сабақтарында, күнделікті зарядка кезінде, спорттық үйірмелер мен секциялардың кластан тыс және мектептен тыс жұмыстарында, спорт мектептерінде жүргізіледі.

Дегенмен, дене тәрбиесінің міндеті тек оқушыларды жаттықтыруда емес. Оған қоғамдық, еңбектік және тұрмыстық жеке гигиенасы жатады және күнделікті еңбек тәртібімен байланысты.

Осы айтылған мәселелердің барлығы адам организмімен танысқанда ғылыми негізделу керек.

Оқушылардың дене шынықтыруға ынтасының кеңеюі және организмнің дұрыс дамуына жәрдемдесетін «Адам анатомиясы, физиологиясы және денсаулығы» курсының және дене шынықтыру пәнінің жалпы міндеті.

15.3.Эстетикалық және әдептілік тәрбие.

Эстетика-көркемдік, әсемдік заңдылықтарын, жағдайларын және элементтерін зерттейтін ғылым.

Эстетикалық тәрбиелеу эмоцияның, көркемдікті ұнату, әсемдік сезімінің дамуына бағытталған.

Мейірімділік (этика) сезімді және әсемдік (эстетика) сезімді тәрбиелеу тығыз байланысқан процесс.

Табиғит әдептілік нормаларға тәуелсіз болғанымен, оның объектілерін зерттеу және қорытындылау оқушының әдептілік тәжірибесін арттырып, дамытады.

Алғашқыда әдептілік мұрат адамның адамға қатынасындағы адамгершілік мезімімен анықталады. Бірақ адам табиғаттың тек бір бөлігі ретінде бірінші орынға өзінің табиғатқа қатынасын қою керек.
Биологияны оқыту процесінде тәрбиенің әдептілік жағы табиғаттың түрлі бағалылығын анықтауға және оның адамға танымдылық, эстетикалық маңызын көрсетіп негізделді.

Мектептегі биология курсы оқушыларға тірі организмдерді зерттейтін ғылымның мархабатты мағынасын, адамның табиғаттағы орнын және онымен байланысын көрсетеді.

Табиғатты ессіз пайдаланудың және оны қиратудың адамгершілікке жатпайтынын атап көрсету дұрыс.

Табиғатты зерттеу оқушыларды эстетикалық тәрбиелеуге мол мүмкіндік туғызады. Биология әдістемесінде оны ұйымдастыруда эстетика мен тәрбие беру теориясының негізгі бағыттарына сүйенеді.

Эстетикалық тәрбие беру теориясында адамның шығармашылық қызметіне, оның әдепті жетілуіне, әсерлі сезгіштігінің, мәнерінің дамуына, көркемдікті жасауға, т.б. аса көңіл бөлінеді.

Оқушылардың эстетикалық сезімін тәрбиелеу табиғат аясында саяхат жасағанда, тірі табиғат мүйісінде оқу-тәжірибе учаскесінде, үй тапсырмасын және жазғы тапсырмаларын орындағанда, кластан тыс тапсырмасын және жазғы тапсырмаларын орындағанда, кластан тыс жұмыстарда (ғылыми кеш, көрме ұйымдастыру) жүзеге асырылады.  

